
	Eitem Agenda
	6.1.3



	Cofnodion Cymeradwy’r Pwyllgor Archwilio a Risg  



	Dyddiad ac Amser y Cyfarfod
	Dydd Iau 22 Mai 2025 am 10:00am

	Lleoliad 
	Ar-lein drwy Microsoft Teams



	Aelodau’n Bresennol
	Patsy Roseblade
	Aelod Annibynnol (Cadeirydd)

	
	Carolyn Donoghue
	Aelod Annibynnol (Is-gadeirydd - Dros Dro)

	
	Dilys Jouvenat
	Aelod Annibynnol

	Hefyd yn Bresennol
	Sally May

	Cyfarwyddwr Gweithredol Cyllid a Chaffael 

	
	Gethin Hughes 
	Prif Swyddog Gweithredu (rhan o’r cyfarfod yn unig)

	
	Dom Hurford
	Cyfarwyddwr Meddygol 

	
	Stuart Morris
	Cyfarwyddwr Digidol (rhan o’r cyfarfod yn unig)

	
	Paul Dalton
	Partneriaeth Cydwasanaethau GIG Cymru - Archwilio Mewnol a Sicrwydd 

	
	Emma Samways
	Partneriaeth Cydwasanaethau GIG Cymru - Archwilio Mewnol a Sicrwydd

	
	Murray Guard
	Partneriaeth Cydwasanaethau GIG Cymru - Archwilio Mewnol a Sicrwydd (rhan o’r cyfarfod yn unig)

	
	Huw Richards
	Partneriaeth Cydwasanaethau GIG Cymru - Archwilio Mewnol a Sicrwydd 

	
	Martyn Lewis 
	Partneriaeth Cydwasanaethau GIG Cymru - Archwilio Mewnol a Sicrwydd 

	
	Nathan Couch
	Archwilio Cymru 

	
	Mark Jones 
	Archwilio Cymru 

	
	Dave Thomas 
	Archwilio Cymru

	
	Owen James 
	Pennaeth Cyllid Corfforaethol 

	
	Matthew Evans
	Arbenigwr Atal Twyll Lleol 

	
	Amanda Legge 
	Rheolwr Dilysu ar ôl Talu 

	
	Sue Tillman 
	Rheolwr Dilysu ar ôl Talu 

	
	Gareth Watts
	Cyfarwyddwr Llywodraethu Corfforaethol/Ysgrifennydd y Bwrdd 

	
	Kathrine Davies 
	Rheolwr Llywodraethu Corfforaethol/Ysgrifenyddiaeth y Cyfarfod

	
	Claire Brown
	Pennaeth Sicrhau Ansawdd a Chydymffurfiaeth 

	
	Kelly Eddington 
	Swyddog Sicrhau Ansawdd a Chydymffurfiaeth 



	Eitem Agenda 
	Busnes y Cyfarfod

	1. 
	MATERION RHAGARWEINIOL 

	
1.1
	
Croeso a Chyflwyniadau

	
	Croesawodd P. Roseblade, Cadeirydd y Pwyllgor bawb i’r cyfarfod, yn arbennig y rhai a oedd yn ymuno am y tro cyntaf, y rhai a oedd yn arsylwi, a’r cydweithwyr oedd yn ymuno ar gyfer eitemau penodol ar yr agenda. Nodwyd hefyd drefn y cyfarfod gan ei fod yn digwydd ar-lein.  Nododd yr Aelodau y byddai'r cyfarfod yn cael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau a'r penderfyniadau sy'n ymwneud â chraffu a wnaed yn ystod y cyfarfod.  Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i barhau.  

Dywedodd P. Roseblade y byddai, ar ddiwedd y cyfarfod, yn ceisio barn yr Aelodau ynghylch sut yr oedd y cyfarfod wedi mynd. 


	1.2
	Ymddiheuriadau am Absenoldeb


	
	Derbyniwyd ymddiheuriadau oddi wrth:

· Kath Palmer – Is-gadeirydd/Aelod Annibynnol
· Helen Lentle – Aelod Annibynnol;
· Gethin Hughes – Prif Swyddog Gweithredu 


	1.3
	Datganiadau o Fuddiant

	
	
Ni nodwyd unrhyw ddatganiadau.


	2. 
	BUSNES YR AGENDA GYDSYNIO 

	2.1
	Atgoffodd y Cadeirydd yr Aelodau fod yr agenda wedi'i hail-fformatio i gynnwys eitemau’r agenda gydsynio ar ddiwedd yr agenda. Gofynnodd a oedd unrhyw eitemau o'r agenda gydsynio (Eitem 8) yr oedd Aelodau'r Pwyllgor yn dymuno’u cyflwyno i'r brif agenda i'w trafod. Nid oedd unrhyw eitemau. 

Cyfeiriodd P. Roseblade at yr Adroddiad Archwilio Clinigol ac awgrymodd, gan ei fod yn gyfrifoldeb craidd y Pwyllgor Archwilio, Risg a Sicrwydd y dylid symud yr eitem hon i'r prif agenda ar gyfer cyfarfodydd yn y dyfodol.  Cadarnhaodd D. Hurford y byddai'n sicrhau y byddai’r arweinydd Archwilio Clinigol, M. Townsend a'r Cyfarwyddwr Meddygol Cynorthwyol yn bresennol i roi rhywfaint o fewnwelediadau uniongyrchol yn y drafodaeth. 


	Cam gweithredu:
	Symud yr Adroddiad Archwilio Clinigol i'r prif agenda ar gyfer cyfarfodydd yn y dyfodol a sicrhau presenoldeb yr Arweinydd Archwilio Clinigol a'r Cyfarwyddwr Meddygol Cynorthwyol i gynorthwyo'r drafodaeth. 
 

	3. 
	PRIF AGENDA

	3.1




















Penderfyniad
	Cofnod Gweithredu'r Pwyllgor Archwilio a Risg 
Cyflwynodd  G. Watts y Cofnod Gweithredu a rhoddodd ddiweddariad ar y canlynol:

Materion allweddol:
· Cynigiwyd cau nifer o eitemau ac felly ni fyddent yn rhoi sylw unigol i’r rhain. 

Tynnwyd sylw at y camau gweithredu 'agored' canlynol:
· Atgyfeiriad at y Pwyllgor Ansawdd, Diogelwch a Phrofiad ynghylch esgeulustod clinigol – byddai'r ymateb i hyn yn cael ei dderbyn yng nghyfarfod Awst 2025.
· Cynllunio Swyddi Meddygol – roedd gwaith ychwanegol i fod i ddod yn ôl i'r Pwyllgor yng nghyfarfod Awst 2025. 
· Deintyddiaeth baediatrig – roedd trafodaethau’n parhau ynghylch rheoli’r risg hon ac ymrwymiad i ddarparu diweddariadau pellach i gyfarfodydd yn y dyfodol. Dywedodd C. Donoghue fod trafodaeth sylweddol wedi’i chynnal mewn perthynas â deintyddiaeth baediatrig yn y Pwyllgor Ansawdd, Diogelwch a Phrofiad ac awgrymodd y gallai fod yn ddefnyddiol darparu adroddiad traws i’r Pwyllgor Archwilio, Risg a Sicrwydd yn hytrach na mynd trwy’r drafodaeth eto.

Bod y Pwyllgor WEDI TRAFOD a NODI’R Cofnod Gweithredu. 


	Cam Gweithredu 
	Darparu adroddiad traws ar ddeintyddiaeth baediatrig gan y Pwyllgor Ansawdd, Diogelwch a Phrofiad. 


	3.2

Penderfyniad
	Materion sy’n Codi sydd ddim wedi eu cynnwys yn y Cofnod Gweithredu 

Ni chodwyd unrhyw faterion. 


	4. 
	TREFNIADAU LLYWODRAETHU'R PWYLLGOR 

	4.1
	Adroddiad Datganiadau o Fuddiannau ac Anrhegion, Lletygarwch a Nawdd

	
	Cyflwynodd  G. Watts yr adroddiad.

Dywedodd  G. Watts bod yr adroddiad yn cael ei gyflwyno i’r Pwyllgor yn flynyddol i roi sicrwydd yn unol â pholisi’r sefydliad ar safonau ymddygiad a thynnodd sylw at y materion allweddol canlynol:

· Roedd y broses yn cynnwys 550 o aelodau staff ar draws gwahanol rannau o'r sefydliad i gasglu'r wybodaeth angenrheidiol.  Roedd y broses yn ddwys iawn o ran adnoddau ac fe'i harweiniwyd gan y Cyfarwyddwr Cynorthwyol Llywodraethu a Risg.
· Mae'r adroddiad yn cynnwys manylion lefel uchel am y datganiadau ac mae wedi’i ategu gan ddau atodiad, Datganiadau o Fuddiannau a Rhoddion a Lletygarwch. 
· Mae'r gofrestr o fuddiannau ar gyfer staff sy'n rhan o Fwrdd CTM yn cael ei chyhoeddi yn y parth cyhoeddus. 
· Mae'r datgeliadau diwedd blwyddyn o ran partïon cysylltiedig yn cael eu hadolygu'n fanwl gan gydweithwyr o Archwilio Cymru fel rhan o'u gwaith archwilio diwedd blwyddyn. 


	Penderfyniad
	NODWYD yr adroddiad. 

	Cam Gweithredu
	Ni nodwyd unrhyw gamau gweithredu 


	4.2
	Adolygiad Blynyddol: Fframwaith Rheoli Risg

	
	Cyflwynodd  G. Watts yr adroddiad. 

Rhoddodd  G. Watts drosolwg o’r adolygiad blynyddol o’r fframwaith rheoli risg, gan dynnu sylw at y pwyntiau canlynol:
· Cynhelir yr adolygiad yn flynyddol a'i gyflwyno i'r Pwyllgor cyn i'r Bwrdd geisio cymeradwyaeth ffurfiol. 
· Cafodd yr aelodau drafodaeth fanwl ar fframwaith sicrwydd y bwrdd a derbynioldeb risg yn ystod Sesiwn Datblygu'r Bwrdd a gynhaliwyd yn yr wythnos flaenorol. 
· Y Cyfarwyddwr Cynorthwyol Llywodraethu a Risg yw arweinydd y Fframwaith Rheoli Risg gan sicrhau ei fod yn drylwyr ac yn gynhwysfawr.  
· Mae'r papur yn cynnwys y strategaeth rheoli risg, y matrics sgorio parthau risg, Fframwaith Sicrwydd y Bwrdd, y Polisi Rheoli Risg a'r Weithdrefn Rheoli Risg. 
Gofynnodd P. Roseblade a oedd yr Aelodau wedi cael cyfle i ddarllen yr adroddiad gan nad oedd wedi'i gynnwys yn y swp gwreiddiol o bapurau ar Reolaeth Weinyddol.  Dywedodd G. Watts fod llyfr cyfarfod wedi'i ddiweddaru o'r papurau wedi'i anfon allan y diwrnod cyn y cyfarfod a'r rheswm dros yr oedi oedd oherwydd agosrwydd cyfarfod Datblygu'r Bwrdd yr wythnos flaenorol at gyfarfod y Pwyllgor Archwilio, Risg a Sicrwydd a roddodd amser cyfyngedig i ddiweddaru a dosbarthu'r ddogfen yn dilyn sesiwn Datblygu'r Bwrdd. 
 

	Penderfyniad
	Bod y Pwyllgor yn:

· CYMERADWYO’R Strategaeth Rheoli Risg (Atodiad 1), sy'n cynnwys:
· y Datganiad Derbynioldeb Risg a chytuno ei fod yn cael ei roi ar waith am y 12 mis nesaf gyda sicrwydd yn cael ei roi y bydd yn sicrhau bod cynnydd yn cael ei wneud i'r 'derbynioldeb risg' y mae'r Bwrdd Iechyd yn dymuno ei gyflawni.
· y Matrics Sgorio a Pharthau Risg a’i ddefnydd parhaus a'r trothwy uwchgyfeirio risgiau.
· y ffaith bod Fframwaith Sicrwydd y Bwrdd yn parhau i fod yn addas at y diben ac yn adlewyrchu proffil risg strategol y Bwrdd Iechyd yn briodol fel y trafodwyd yn fanwl yn Sesiwn Datblygu'r Bwrdd ar 15 Mai 2025.
· CYMERADWYO’R Polisi Rheoli Risg (Atodiad 2).
· CYMERADWYO’R Weithdrefn Rheoli Risg (Atodiad 3).


	Cam gweithredu: 
	Ni nodwyd unrhyw gamau gweithredu. 


	4.3
	Y Gofrestr Risg Sefydliadol
Cyflwynodd  G. Watts yr Adroddiad a thynnodd sylw’r Aelodau at y diweddariadau pwysicaf.
· Roedd newidiadau o'r fersiwn flaenorol o'r gofrestr risg wedi'u cynnwys yn Adran 3 yr adroddiad. 
· Ychwanegwyd dwy risg newydd: un yn ymwneud â'r gwasanaeth patholeg gellol (sgôr o 16) ac un arall yn ymwneud â gorbwysau a gordewdra mewn plant ac oedolion. 
· Mae rhai risgiau digidol a data wedi lleihau yn ystod y cyfnod hwn. 
· Mae'r risg sy'n gysylltiedig â chyllid ar gyfer 2024-25 wedi'i chau, ond mae risg newydd ar gyfer blwyddyn ariannol 2025-26 wedi'i hychwanegu. 
· Amlinellodd y papur hefyd rai risgiau sy'n dod i'r amlwg. 
Cododd  C. Donoghue gwestiwn penodol mewn perthynas â risg 5761, rhannu data ar draws y Byrddau Iechyd a chododd y pryderon canlynol ynghylch diffyg eglurder gan fod y disgrifiad o'r risg yn dangos dim newid i'r sgôr risg ond nid yw'n esbonio'r ateb yn glir ac o ran mesurau lliniaru nid yw'r sylwadau "Mae HCW yn gweithio arni" yn rhoi digon o sicrwydd. Gofynnodd C. Donoghue am fanylion pellach ar hyn y tu allan i'r cyfarfod. 


	Penderfyniad 
	NODODD y Pwyllgor yr adroddiad. 


	Cam Gweithredu
	Rhoi sicrwydd pellach ynghylch eglurder a mesurau lliniaru risg 5761 y tu allan i'r cyfarfod. 

	5. 
	GWEITHGARWCH LLYWODRAETHU ARIANNOL

	5.1
	Adroddiad Colledion a Thaliadau Arbennig 
Cyflwynodd  S. May yr adroddiad a roddodd y wybodaeth ddiweddaraf i'r Pwyllgor am y colledion a'r taliadau arbennig a wnaed gan y Bwrdd Iechyd Prifysgol (BIP) ar gyfer y cyfnod o dri mis rhwng 1 Ionawr a 31 Mawrth 2025, fel sy'n ofynnol gan y Cyfarwyddiadau Ariannol Sefydlog.

Cyfeiriodd P. Roseblade at y newidiadau mewn cyfraniadau at Gronfa Risg Cymru a gofynnodd a oedd hawliadau yn sbarduno'r newid hwnnw.  Mewn ymateb, cadarnhaodd S. May fod y newid yn seiliedig ar hawliadau a chyfartaledd tair blynedd, fodd bynnag, dywedodd fod pryder ynghylch yr anghysondeb yn y ganran ledled Cymru. 

Cyfeiriodd  D. Jouvenat at y cosbau am dystiolaeth a gyflwynir yn hwyr a gofynnodd a ellid gwneud unrhyw beth i atal y rhain rhag bod yn hwyr.  Dywedodd S. May fod y mater yn nwylo Cyfarwyddwr Nyrsio a Bydwreigiaeth y Tîm Gofal a Diogelwch Cleifion ac awgrymodd y gallai'r Pwyllgor ofyn am ddiweddariad ganddynt neu gyfeirio'r mater at y Pwyllgor Ansawdd, Diogelwch a Phrofiad am ragor o wybodaeth.  

Dywedodd  S. May y byddai’r Cyfarwyddwr Pobl yn codi’r cwestiwn ynghylch effeithiolrwydd cosbau wrth wella perfformiad yn y Pwyllgor Cydwasanaethau a gynhelir heddiw. 

Cytunodd P. Roseblade ag awgrym S. May a phwysleisiodd bwysigrwydd sicrhau bod y sefydliad yn elwa o'r dysgu sy'n gysylltiedig â'r cosbau a chynigiodd y dylid dod â diweddariad ar y mater yn ôl i gyfarfod nesaf y Pwyllgor. 


	Penderfyniad
	Bod y Pwyllgor yn NODI’R colledion a’r taliadau arbennig a wnaed yn y cyfnod 1 Ionawr 2025 – 31 Mawrth 2025.

	Cam Gweithredu
	Derbyn y wybodaeth ddiweddaraf am y cosbau am dystiolaeth a gyflwynir yn hwyr yng nghyfarfod nesaf y Pwyllgor. 


	5.2
	Adroddiad ar Gaffael a’r Cynllun Dirprwyo 
Cyflwynodd  S. May yr adroddiad a thynnodd sylw at y sefyllfa o ran materion caffael ar gyfer y cyfnod 1 Rhagfyr 2024 – 31 Ionawr 2025.

Dywedodd  S. May fod y ffigurau Prynu i Dalu (PSPP) yn dangos bod y Bwrdd Iechyd wedi cyrraedd ei darged o 95% ar gyfer talu anfonebau nad ydynt yn rhai'r GIG o fewn 30 diwrnod.  Fodd bynnag, roedd Llywodraeth Cymru wedi mynegi siom ynghylch y perfformiad ar anfonebau’r GIG ac yn enwedig mewn perthynas â nifer y taliadau.  

Dywedodd  S. May fod gwelliant ymylol wedi bod o'i gymharu â'r flwyddyn flaenorol gyda'r Bwrdd Iechyd yn talu 87.1% (nifer) neu 97.1% (gwerth) o anfonebau'r GIG.


	Penderfyniad 
	· NODI’R sefyllfa mewn perthynas â materion caffael ar gyfer y cyfnod 01.02.25 i 31.03.2025; 
· NODI’R diweddariad ar Prynu i Dalu a chyflawniad targed PSPP hyd at Fis 12 2024/25;


	Cam Gweithredu 
	Ni nodwyd unrhyw gamau gweithredu. 


	5.3
	Adroddiad Blynyddol Dilysu ar ôl Talu1 Ebrill 2024 – 31 Mawrth 2025
Cyflwynodd A Legge ac S. Tillman yr adroddiad a thynnu sylw at y nifer uchel o ail-ymweliadau ac effaith absenoldebau staff. 


	Penderfyniad 
	NODODD y Pwyllgor yr adroddiad. 

	Cam Gweithredu 
	Ni nodwyd unrhyw gamau gweithredu. 


	6. 
	GWEITHGARWCH ATAL TWYLL

	6.1

	Adroddiad Atal Twyll Lleol
Cyflwynodd  M. Evans yr adroddiad a oedd yn manylu ar y tasgau a'r camau gweithredu a gyflawnwyd gyda'r pedwar maes gwaith atal twyll strategol.

Tynnodd  M. Evans sylw at y sefyllfa adnoddau a thynnodd sylw at atgyfeirio achos at ystyriaethau disgyblu a chorff proffesiynol. 


	Penderfyniad

	NODWYD yr adroddiad. 


	Cam Gweithredu
	Ni nodwyd unrhyw gamau gweithredu. 


	6.2
	Adroddiad Blynyddol Atal Twyll 2024-25
Cyflwynodd  M. Evans yr adroddiad a oedd yn crynhoi'r Adroddiad Blynyddol Atal Twyll, gan dynnu sylw at yr integreiddio â'r Bwrdd Iechyd a'r canolbwynt ar risg fel dangosydd perfformiad allweddol. 


	Penderfyniad
	NODWYD yr adroddiad. 

	Cam Gweithredu
	Ni nodwyd unrhyw gamau gweithredu. 


	6.3
	Ffurflen Safonol Swyddogaethol Atal Twyll 2024-25
Cyflwynodd Matthew Evans yr adroddiad a oedd yn manylu ar y tasgau a'r camau gweithredu a gyflawnwyd gyda'r pedwar maes gwaith atal twyll strategol. 


	Penderfyniad
	ADOLYGWYD hunanasesiad Safonau Atal Twyll y GIG cyn ei gyflwyno i Awdurdod Atal Twyll y GIG a NODWYD yr adroddiad

	Cam Gweithredu 
	Ni nodwyd unrhyw gamau gweithredu. 


	6.4
	Cynllun Gwaith Drafft Atal Twyll 
Cyflwynodd  M. Evans yr adroddiad, gan bwysleisio'r canolbwynt ar y gwaith risg ac ymwybyddiaeth. 
 

	Penderfyniad 
	NODWYD yr adroddiad. 

	Cam gweithredu:
	Ni nodwyd unrhyw gamau gweithredu. 


	6.5
	Cynnydd a Chanlyniadau Mentrau Twyll Cenedlaethol
Cyflwynodd  M. Evans yr adroddiad a oedd yn tynnu sylw at gynnydd a chanlyniadau'r Fenter Twyll Genedlaethol gan gynnwys y dull o ymdrin â pharu risg uchel a sicrwydd gweithrediadau'r system. 


	Penderfyniad 
	NODWYD yr adroddiad. 

	Cam Gweithredu 
	Ni nodwyd unrhyw gamau gweithredu. 


	7. 
	OLRHEINIWR ADOLYGIADAU ARCHWILIO A SICRWYDD 

	7.1
	Olrheiniwr Argymhellion Archwilio
Cyflwynodd  G. Watts yr adroddiad i'r Pwyllgor a oedd yn amlinellu’r cynnydd o ran gweithredu argymhellion a chamau gweithredu’r adroddiad archwilio yn y fformat diwygiedig yn dilyn pontio i system awtomataidd gan ddefnyddio'r modiwl arolygu Rheoli ac Olrhain Archwilio (AMaT).

Dywedodd  G. Watts fod yr adroddiad yn giplun o'r data o fis Ebrill 2025 gyda nifer o adroddiadau archwilio mewnol arwyddocaol wedi'u cwblhau ers y cyfnod hwnnw. Cynhaliwyd sesiwn ddiwedd mis Ebrill 2025 gydag Aelodau Annibynnol i drafod ymhellach eu gofynion a'u disgwyliadau o'r broses olrhain archwilio. Mae datblygiadau eraill yn y maes hwn yn cynnwys adolygiad archwilio mewnol parhaus o'r broses olrhain archwilio, ar adeg cyfarfod y pwyllgor a datblygu llawlyfr archwilio i wella dealltwriaeth o argymhellion archwilio a’u gweithredu. 

Cydnabu  G. Watts y gwaith sylweddol a wnaed gan y Cyfarwyddwr Cynorthwyol Llywodraethu a Risg a'r tîm Ansawdd, Sicrwydd a Chydymffurfiaeth a mynegodd ei ddiolch. 


	Penderfyniad: 
	Bod y Pwyllgor wedi NODI’R Adroddiad ac yn CYTUNO ar y sicrwydd a ddarparwyd.


	Cam gweithredu:
	Ni nodwyd unrhyw gamau gweithredu. 


	7.2
	Adroddiad Cynnydd Archwilio Mewnol  
Cyflwynodd P. Dalton yr adroddiad cynnydd a oedd yn rhoi’r wybodaeth ddiweddaraf i’r Pwyllgor Archwilio a Risg am waith Archwilio Mewnol.

Tynnodd P. Dalton sylw at y cynnydd sylweddol a wnaed o ran cynllun archwilio 2024-25 a dywedodd fod 84% o'r archwiliadau a gynlluniwyd bellach naill ai yn y cam drafft neu’r cam terfynol, a oedd yn dangos newid sylweddol ers cyfarfod diwethaf y Pwyllgor. 

Cyfeiriodd P. Dalton at fanylion yr adolygiadau unigol a oedd wedi'u cynnwys yn nhablau 3, 4 a 5 o'r adroddiad. 


	Penderfyniad
	NODI’R adroddiad 


	Cam Gweithredu 
	Ni nodwyd unrhyw gamau gweithredu. 


	7.3
	Gwasanaethau Archwilio Mewnol Partneriaeth Cydwasanaethau GIG Cymru – Cynllun Archwilio Blynyddol 2025-26
Cyflwynodd P. Dalton yr adroddiad. 

Dywedodd P. Dalton fod cynllun blynyddol archwilio mewnol ar gyfer 2025-26 yn seiliedig ar risg ac wedi'i ddatblygu trwy gyfuniad o adolygu risgiau sefydliadol, mynychu cyfarfodydd y Bwrdd a'r Pwyllgor, ystyried gweithgareddau ehangach y GIG, ac ymgynghori â'r rheolwyr a'r Tîm Gweithredol. Tynnodd P. Dalton sylw at bwysigrwydd hyblygrwydd yn y cynllun er mwyn darparu ar gyfer newidiadau mewn risgiau neu flaenoriaethau drwy gydol y flwyddyn. 

Tynnodd P. Dalton sylw at y cynllun manwl arfaethedig yn Atodiad A, Dangosyddion Perfformiad Allweddol yn Atodiad B a'r ddogfen Mandad a Siarter yn Atodiad C sy'n amlinellu'r berthynas â'r sefydliad a'r dull o ymdrin ag anghytundebau. 

Diolchodd P. Roseblade i P. Dalton am ei adroddiad a oedd yn drylwyr ac yn seiliedig ar risg a nododd nifer yr achosion o sicrwydd cyfyngedig a dderbyniwyd fel tystiolaeth o'i effeithiolrwydd.  

Cododd P. Roseblade ymholiad penodol mewn perthynas â Gwyliau Blynyddol Meddygol ac Amserlennu sifftiau o ran yr Arweinydd Gweithredol ac awgrymodd y dylai gynnwys y Cyfarwyddwr Meddygol ochr yn ochr â'r Prif Swyddog Gweithredu.  Dywedodd P. Dalton y byddai’n gwirio cywirdeb hyn y tu allan i’r cyfarfod.

Nododd C. Donoghue nad oedd y diffyg cwestiynau mewn perthynas â'r adroddiad hwn oherwydd diffyg diddordeb ond yn hytrach oherwydd bod yr adroddiad yn glir ac wedi'i strwythuro'n dda, a bod yr esboniadau o'r dull seiliedig ar risg a hyblygrwydd y cynllun yn ddefnyddiol.  Cydnabu C. Donoghue hefyd yr anhawster o geisio cydbwyso annibyniaeth a gwrthrychedd archwilio mewnol wrth weithio i'r sefydliad.  


	Penderfyniad: 
	NODI’R adroddiad


	Cam Gweithredu 
	Adolygu'r Arweinydd Gweithredol ar gyfer Gwyliau Blynyddol Meddygol ac Amserlennu sifftiau. 


	7.4
	Adroddiadau Adolygu Archwilio Mewnol Partneriaeth Cydwasanaethau GIG Cymru (Adroddiadau Sicrwydd Cyfyngedig)


	7.4.1
	Adolygiad Archwilio Mewnol – Cyflwr Ystadau – Terfynol
Cyflwynodd  H. Richards a Murray Guard yr adroddiad sydd wedi derbyn sgôr Sicrwydd 'Cyfyngedig'. 

Dywedodd  H. Richards fod archwiliadau cyflwr ystadau yn cael eu cynnal ar draws pob sefydliad GIG yng Nghymru i werthuso maint yr heriau a'r risgiau.  Roedd y sgôr sicrwydd cyfyngedig a roddwyd i'r Bwrdd Iechyd yn gyson â sefydliadau eraill ledled Cymru. 

Tynnodd  M. Guard sylw at yr ôl-groniad sylweddol o waith cynnal a chadw sydd ei angen a'r adnoddau cyfyngedig sydd ar gael i fynd i'r afael â'r materion hyn.  Dywedodd M. Guard fod yr archwiliad wedi nodi meysydd yr oedd angen eu gwella megis datblygu gweithdrefnau gweithredu safonol, ymgysylltu â fforymau GIG Cymru a darparu diweddariadau rheolaidd ar y Cynllun Cyfalaf a risgiau seilwaith ystadau. 

Mynegodd  S. May ei phryder mewn perthynas â'r sgôr sicrwydd cyfyngedig a dywedodd y dylai cwmpas yr archwiliad ganolbwyntio ar y gallu i gael mynediad at gronfeydd sydd ar gael a'u targedu'n effeithiol, yn hytrach nag ar argaeledd cyffredinol arian Cyfalaf. 

Adleisiodd P. Roseblade a C. Donoghue eu pryderon hefyd am y ffaith bod y sgôr sicrwydd cyfyngedig yn seiliedig ar ffactorau sydd y tu hwnt i reolaeth y Bwrdd Iechyd megis cyllid annigonol. 

Eglurodd  M. Guard y byddai'r archwiliad dilynol yn canolbwyntio ar y camau gweithredu y cytunwyd arnynt sydd o fewn rheolaeth y Bwrdd Iechyd yn hytrach nag ar y materion cyllid cyffredinol. 

Gofynnodd P. Roseblade a fyddai'r sicrwydd cyfyngedig yn effeithio ar y farn archwilio mewnol a'r olrheiniwr archwilio.  Dywedodd P. Dalton, o ran y farn archwilio mewnol, fod hyn wedi cael ei nodi ym mhroses archwilio fewnol y llynedd (2023-24) ac na fyddai'n effeithio ar farn 2024-25.  Cadarnhaodd P. Dalton y byddai'r archwiliad dilynol yn canolbwyntio ar y camau gweithredu y cytunwyd arnynt sydd o fewn rheolaeth y Bwrdd Iechyd yn hytrach na'r materion ariannu cyffredinol. 



	Penderfyniad:
	NODODD y Pwyllgor yr adroddiad.


	Cam gweithredu: 
	Ni nodwyd unrhyw gamau gweithredu. 


	7.4.2
	Adolygiad Archwilio Mewnol – Systemau Cyfalaf – Terfynol 
Cyflwynodd  M. Guard yr adroddiad sydd wedi derbyn sgôr Sicrwydd 'Cyfyngedig'.

Dywedodd  S. May mai un o'r problemau a gafwyd oedd diffyg capasiti neu barodrwydd i gefnogi ystadau gan gydweithwyr caffael o fewn Cydwasanaethau GIG Cymru a'i bod wedi bod mewn trafodaethau gyda'r Cyfarwyddwr Caffael o fewn Cydwasanaethau ac wedi cytuno bellach ar ffordd ymlaen i sicrhau cefnogaeth briodol i'r tîm ystadau. 

Dywedodd  S. May y byddai'r rheoliadau caffael newydd yn newid rhywfaint o'r dirwedd a'i bod yn bwysig cael y mewnbwn proffesiynol cywir i gaffael yn unol â'r Cyfarwyddiadau Ariannol Sefydlog. 

Mynegodd P. Roseblade ei bod wedi synnu at y sgôr sicrwydd cyfyngedig, ac er gwaethaf y problemau gyda'r to yn Ysbyty Tywysoges Cymru, roedd adroddiadau blaenorol megis datblygiad Ysbyty'r Tywysog Siarl wedi derbyn sicrwydd rhesymol neu sylweddol.

	Penderfyniad:
	NODODD y Pwyllgor yr adroddiad.


	Cam Gweithredu
	Ni nodwyd unrhyw gamau gweithredu. 


	7.4.3
	Adolygiad Archwilio Mewnol – Llwybrau Gastroberfeddol – Diweddariad Cynnydd
Cyflwynodd  E. Samways yr adroddiad a oedd wedi derbyn sgôr Sicrwydd 'Cyfyngedig'. 


	Penderfyniad: 
	NODWYD yr adroddiad.


	Cam gweithredu: 
	Ni nodwyd unrhyw gamau gweithredu. 


	7.4.4
	Adroddiad Archwilio Mewnol – Gwireddu Manteision Digidol
Cyflwynodd  M. Lewis yr adroddiad a oedd wedi derbyn sgôr Sicrwydd 'Cyfyngedig'.

Dywedodd  M. Lewis fod yr archwiliad wedi asesu'r prosesau sydd ar waith i sicrhau bod manteision buddsoddiadau digidol yn cael eu gwireddu'n llawn. Rhoddwyd sgôr sicrwydd 'cyfyngedig' i'r archwiliad oherwydd anghysondebau yn y fframwaith rheoli manteision, nodi ac olrhain manteision. Dywedodd M. Lewis fod y materion allweddol yn cynnwys diffyg fframwaith cynhwysfawr, anghysondeb mewn nodi manteision a phennu llinell sylfaen ar eu cyfer, a'r angen am ymgysylltu gwell â rhanddeiliaid ac adrodd cydgysylltiedig.  

Cydnabu  S. Morris ddiffyg hanesyddol dull strwythuredig o wireddu manteision mewn prosiectau digidol a dywedodd fod y Bwrdd Iechyd bellach yn defnyddio'r Rhaglen EPME i ddatblygu dull mwy disgybledig a safonol.  Dywedodd S. Morris ei fod yn hyderus y byddai mynd i’r afael â’r bylchau a nodwyd yn yr archwiliad gyda'r fframwaith newydd ynghyd â phenodi arweinydd Newid Busnes a Dadansoddwyr Busnes. 


	Penderfyniad
	NODWYD yr adroddiad. 


	Cam gweithredu: 
	Ni nodwyd unrhyw gamau gweithredu. 


	7.5
	Archwilio Cymru - Diweddariad y Pwyllgor Archwilio a Risg 
Cyflwynodd  M. Jones ac N. Couch yr adroddiad. 

Rhoddodd  M. Jones y wybodaeth ddiweddaraf am ochr archwilio ariannol adroddiad Archwilio Cymru a dywedodd fod y cyfrifon blynyddol ar gyfer 2024-25 wedi'u cyflwyno yn unol â therfyn amser Llywodraeth Cymru.  Dywedodd M. Jones y byddai mynd i’r afael â’r cyfrifon Elusennau yn yr hydref. 

Rhoddodd  N. Couch y wybodaeth ddiweddaraf am y gwaith archwilio perfformiad a thynnodd sylw at y pwyntiau allweddol canlynol:
· Mae'r adolygiad trawsnewid digidol ar y gweill, gyda'r Bwrdd Iechyd wedi cytuno i friff y prosiect. Bydd yr hunanasesiad yn cael ei gyhoeddi’n fuan iawn, a disgwylir i'r adroddiad gael ei gyflwyno ym mis Tachwedd 2025. 
· Mae drafftio'r adroddiadau Gofal Heb ei Drefnu ar y gweill, gyda'r bwriad o'u cyflwyno ym mis Awst 2025. 
· Mae drafftio'r adroddiadau Gofal Wedi’i Gynllunio a Gofal Llygaid hefyd ar y gweill, gyda chyflwyniad wedi'i gynllunio ar gyfer mis Awst 2025.
· Mae gwaith cwmpasu Asesiad Strwythuredig 2025 ar y gweill, gyda gwaith maes i'w gwblhau yn ystod yr haf a dechrau'r hydref. Disgwylir i'r adroddiad gael ei gyflwyno ym mis Tachwedd 2025.
· Mae gwaith cwmpasu'r Archwiliad Dwfn ar Ystadau ar y gweill, a disgwylir i'r gwaith maes ddechrau yn yr hydref.
· Mae'r adolygiadau thematig o Wasanaethau Canser a'r adolygiad lleol o Gleifion Allanol Dilynol yn y cam cwmpasu, gyda gwaith maes i ddechrau yn ddiweddarach yn y flwyddyn. 
· Mae arddangosion tri a phedwar yn y diweddariad yn darparu dolenni i archwiliadau ac astudiaethau perthnasol eraill a gyhoeddwyd gan yr Archwilydd Cyffredinol a rhai ychwanegol. 
Gofynnodd P. Roseblade a fyddai archwiliad manwl yr Ystadau yn wahanol i’r adroddiad Archwilio Mewnol neu a fyddent yn dibynnu ar yr adroddiad hwnnw.   Dywedodd D. Thomas y byddent yn sicrhau na fyddai'r archwiliad manwl yn gorgyffwrdd ag unrhyw beth yr oedd yr archwilio mewnol wedi'i wneud yn flaenorol.  Ychwanegodd ei fod yn ddarn o waith Cymru gyfan a fyddai hefyd yn cael ei deilwra'n lleol, gan gysylltu â chydweithwyr archwilio mewnol. 

	Penderfyniad: 

	NODWYD yr adroddiad. 


	Cam gweithredu:
	Ni nodwyd unrhyw gamau gweithredu. 


	7.6
	Adroddiadau Cenedlaethol Archwilio Cymru


	7.6.1
	Adroddiad Archwilio Cymru – Gwasanaethau Canser yng Nghymru
Cyflwynodd  G. Watts a D. Thomas yr adroddiad. 

Dywedodd  G. Watts fod yr adroddiad yn rhan o'r astudiaethau cenedlaethol a gynhaliwyd gan Archwilydd Cyffredinol Cymru a thynnodd sylw at bwysigrwydd ystyried adroddiadau Cenedlaethol sy'n effeithio ar y Bwrdd Iechyd. 

Tynnodd  D.Thomas sylw at y canfyddiadau allweddol: 

· Mae canlyniadau canser yng Nghymru yn gwella, ond nid yw'r targed 62 diwrnod ar gyfer triniaeth yn dilyn amheuaeth o ganser yn cael ei gyrraedd gan unrhyw Fwrdd Iechyd ers 2020.
· Mae’r amser aros rhwng diagnosis a thriniaeth yn cynyddu, ac mae heriau gyda diagnosis hwyr ar gyfer rhai mathau o ganser. 
· Mae cyfraddau goroesi yng Nghymru yn gwella, ond nid yw cyfraddau marwolaethau yn cymharu'n ffafriol â rhannau eraill o'r DU a gwledydd eraill. 
· Mae gan raglenni sgrinio ganlyniadau cymysg, gyda Sgrinio'r Coluddyn yn llwyddiannus ond nid yw Sgrinio'r Fron na Sgrinio Serfigol yn cyrraedd y safonau ar gyfer y nifer sy’n cael eu sgrinio. 
· Mae bylchau sylweddol yn y trefniadau arweinyddiaeth Cenedlaethol, gan gynnwys statws a pherchnogaeth aneglur o Gynllun Gwella Canser Cymru Gyfan a phrosesau penderfynu araf mewn meysydd pwysig megis rhaglenni Sgrinio Canser yr Ysgyfaint a Phatholeg Ddigidol.
· Mae'r adroddiad yn galw am ddull ehangach o reoli perfformiad ac ymrwymiad cliriach i atal. 
· Mae Llywodraeth Cymru wedi derbyn yr argymhellion i raddau helaeth ac mae'n cymryd camau gweithredu, gan gynnwys datblygu Bwrdd Arweinyddiaeth Canser Cenedlaethol newydd. Fodd bynnag, mae'r amserlen ar gyfer gweithredu'r argymhellion yn heriol ac yn uchelgeisiol. 
Mynegodd P. Roseblade bryder ynghylch yr amserlenni uchelgeisiol ar gyfer gweithredu'r argymhellion yn yr adroddiad a chwestiynodd pa mor realistig oeddent o ystyried yr heriau y cyfeiriwyd atynt.  Cydnabu D. Thomas y pwynt bod yr amserlen yn heriol ac yn uchelgeisiol a dywedodd fod un garreg filltir eisoes wedi'i methu a phwysleisiodd bwysigrwydd mynd i'r afael â'r materion yn iawn yn hytrach na rhuthro drwyddynt ac er bod yr argymhellion yn uchelgeisiol mae angen iddynt fod yn realistig i sicrhau mynd i’r afael â nhw yn effeithiol. 
Mynegodd  C. Donoghue bryder ynghylch canfyddiadau'r adroddiad ac yn enwedig y canolbwynt ar iechyd y cyhoedd ac atal.  Cyfeiriodd C. Donoghue at arweinyddiaeth yr agenda ganser a gofynnodd a oedd wedi syrthio trwy'r bylchau.  Dywedodd D. Thomas fod diffyg eglurder o ran rolau a chyfrifoldebau arweinyddiaeth, fodd bynnag, nod y Bwrdd Arweinyddiaeth Canser Cenedlaethol newydd yw mynd i'r afael â'r mater hwn. 

	Penderfyniad 
	NODWYD yr adroddiad. 


	Cam gweithredu: 
	Ni nodwyd unrhyw gamau gweithredu. 


	7.7
	Cynllun Archwilio 2025 Archwilio Cymru  
Cyflwynodd  D. Thomas ac M. Jones yr adroddiad. 

Rhoddodd  M. Jones drosolwg o’r agweddau archwilio ariannol ar y Cynllun 2025 gan dynnu sylw at risgiau allweddol, meysydd ffocws, y tîm archwilio a'r strwythur ffioedd.  Mae'r Cynllun hefyd yn cynnwys safon archwilio newydd ar archwilio grwpiau a safon archwilio newydd ar gyfer y flwyddyn ariannol 2024-25.

Cyfeiriodd  D. Thomas at ochr archwilio perfformiad y cynllun a oedd yn cynnwys yr Asesiad Strwythuredig craidd, Archwiliadau Dwfn, ac Adolygiad Thematig o Wasanaethau Canser yng Nghymru a oedd wedi'i gyflwyno i'r Pwyllgor yn y cyfarfod hwn. 


	Penderfyniad
	NODWYD yr adroddiad. 


	Cam gweithredu:
	Ni nodwyd unrhyw gamau gweithredu. 

	8. 
	YR AGENDA GYDSYNIO 

	8.1
	I’W CHYMERADWYO 


	8.1.1
	Cafodd Cofnodion heb eu Cadarnhau’r cyfarfod a gynhaliwyd ar 13 Chwefror 2025 eu CYMERADWYO.
 

	8.1.2
	Cafodd Cofnodion heb eu Cadarnhau cyfarfod Preifat y Pwyllgor a gynhaliwyd ar 13 Chwefror 2025 eu CYMERADWYO. 


	8.1.3
	CYMERADWYWYD Safonau Llywodraethu Da ac Uniondeb.


	8.2
	I’W NODI 


	8.2.1
	NODWYD Cylch Busnes Blynyddol 2025 y Pwyllgor. 


	8.2.2
	NODWYD Blaengynllun Gwaith y Pwyllgor.

	8.2.3
	NODWYD Diweddariad Chwarter 3 2024-25 Rhaglen Archwilio Clinigol Genedlaethol Bwrdd Iechyd Prifysgol Cwm Taf Morgannwg (BIPCTM). 


	8.2.4
	NODWYD Blaengynllun Archwilio Clinigol Bwrdd Iechyd Prifysgol Cwm Taf Morgannwg (BIPCTM) ar gyfer 2025-26. 


	8.2.5
	NODWYD Rheolau Sefydlog – Adroddiad Amrywiad neu Dor.  


	8.2.6
	Adroddiadau Adolygu Archwilio Mewnol Partneriaeth Cydwasanaethau GIG Cymru (Adroddiadau Sicrwydd Rhesymol a Sylweddol). NODWYD yr adroddiadau canlynol. 

8.2.6a – Dyletswydd Gonestrwydd 
8.2.6b – Proses Olrhain Canser 
8.2.6c – Perfformiad yr Adran Argyfwng – Dilyniant 
8.2.6d – Profiad Defnyddiwr y Gwasanaeth 
8.2.6e – Model Grŵp Gofal Newydd 
8.2.6f – Cyflawni Amcanion Allweddol Prosiect Ysbyty’r Tywysog Siarl
8.2.6g – Trefniadau ar gyfer Arbedion Ariannol - Dilyniant 
8.2.6h – Proses PDR Newydd 
8.2.6i – Byrddau Gwyn Electronig


	9. 
	CAU BUSNES Y CYFARFOD

	9.1
	Unrhyw Faterion Brys Eraill 
Nid oedd unrhyw fusnes brys i'w adrodd. 


	9.2
	Sut Wnaethon Ni yn y cyfarfod hwn
Dywedodd Cadeirydd y Pwyllgor pe bai gan Aelodau'r Pwyllgor unrhyw sylwadau ynghylch sut yr aeth y cyfarfod heddiw, y gallent eu rhannu gyda hi a’r Pennaeth Llywodraethu Corfforaethol y tu allan i'r cyfarfod.


	9.3
	Adroddiad Cryno’r Pwyllgor 

	Penderfyniad: 
	Dywedodd Cadeirydd y Pwyllgor y byddai hwn yn cael ei ddrafftio y tu allan i'r cyfarfod gan y Tîm Llywodraethu. 


	10. 
	DIWEDD Y CYFARFOD

